Kopja Informali ta' Sentenza

MALTA

TRIBUNAL GHAL TALBIET ZGHAR

GUDIKATUR DR.
PHILIP MANDUCA

Seduta tas-27 ta' Frar, 2006

Talba Numru. 2093/2004

Saviour Brincat

Vs

Is-Sindku tal-Kunsill Lokali
ta’ Hal Qormi

[t-Tribunal

Ra [|-Awviz li fih l-attur talab il-hlas ta’ elf lira Maltin
(Lm1,000) rapprezentanti danni kkagunati mill-Kunsill
wara illi dan illegalment nehha truck platform proprjeta’ ta’
l-istess attur mill-post fejn kien ipparkeggjat.

Ra r-Risposta fejn il-Kunsill fl-ewwel lok qal illi
primarjament in-nullita’ tat-talba stante li I-istess talba ma
gietx indirizzata lir-rapprezentanti tal-Kunsill Lokali kif

ipprovdut fl-Att dwar Kunsilli Lokali (Kap. 363 tal-Ligijiet ta’
Malta).

Fit-tieni lok il-Kunsill gal illi meta nehha I-vettura kien
gieghed jagixxi in forza ta’ I-Awviz Legali 123 tas-sena
2001.

Fit-tielet lok gal illi kien ta d-debita twissija sabiex is-sid
inehhi |-vettura in kwistjoni.

Fl-ahhar lok I-istess Kunsill gqal illi I-vettura mertu ta’ din it-
talba kienet fkundizzjoni hazina hafna u minghajr ebda
valur.

Ra d-dokumenti esebiti.

Ra x-xhieda ta’ l-attur fejn jghid illi t-trakk ta’ tnejn u
ghoxrin pied kien ghand it-tellar Mark Attard il-Handaq
sabiex isiblu xi gabina. L-imsemmi trakk kien fi stat tajjeb
apparti I-gabina li kienet hazina. Jispjega illi t-trakk kellu
double wheel wara u single wheel quddiem.

L-attur jghid illi darba kien cempillu Attard u avzah li kienu
sejrin tal-Kunsill jiehdu t-trakk in kwistjoni. Jikkonferma li
gieli sab l-imsemmi trakk barra kif ukoll gewwa. Jichad illi
kien gie avzat li t-trakk kien ser jigi ttowjat. Attard gatt ma
kien qallu li kienu ser jittowjaw il-vettura.

Fil-kontro-ezami jghid illi n-numru tar-registrazzjoni tat-
trakk kien N6974 u jikkonferma li gatt ma galeb in-number
plate ghall-gdid. Jghid ukoll li t-trakk ma setax isuqu billi
kien minghajr pjanca.

F'xhieda ohra Brincat jesebixxi ritratt mhux originali tat-
trakk u jghid illi minfejn xtara dan it-trakk is-sid huwa
marid hafna u ghalhekk ma jistax jirrispondih lura.
M’'ghandu |-ebda dokument sabiex juri kemm xtrah I-
imsemmi trakk.

Jichad illi t-trakk kien ilu fejn il-garaxx tat-tellar iktar minn
sentejn. Jghid illi I-gabina kellha tinbidel minhabba i
kienet gadima. Jikkonferma li meta I-Kunsill hadu t-trakk,

jghid li ma kienx fil-kundizzjoni kif jidher fir-ritratt ghaliex
kien hemm il-corrosion. Kellu anki I-mudguard maglugh
meta ha t-trakk ghand il-mekkanik.

Meta kien mistoqgsi jekk kienx hemm xi ndikazzjoni ta’ min
hu s-sid jghid illi ma kien hemm xejn.

Ra x-xhieda ta’ Karen Camilleri li tahdem fil-front office tal-
Kunsill Lokali fejn tikkonferma li I-Kunsill kien irmonka xi
vettura abbandunata n-naha tal-Handag. Tghid Ii fil-
vicinanzi hemm skola u kienet irceviet rapport minghand
ir-residenti jew genituri tat-tfal.

Camilleri  tghid illi |-Kunsill informa lid-Depot u
rrispondewhom |li huwa r-responsabbilta’ tal-Kunsill i
jirmonkaw vetturi abbandunati.

Tispjega illi gabel ma jigu rmonkati |-vetturi dejjem ihallu
karta ghal seba’ jew tmint ijiem fughom hekk kif ghamlu
fuq it-trakk. Tikkonferma li s-Surgent Bayliss kien prezenti
meta tnehha t-trakk.

Ra x-xhieda ta’ I-Assistent Kummissarju Paul Sammut fejn
ikkonferma li s-Segretarju tal-Kunsill kien wahhal notice
fuq it-trakk. Il-Kummissarju kkonferma wkoll il-kundizzjoni
tat-trakk kif jidher mir-ritratt a fol 28 tal-process.

Ra |-Affidavit ta’ Mark Attard.

Mark Attard qgal li l-attur kien gablu t-trakk bin-numru
N6974 u hu beda jahdem fuq it-trakk. Attard gal li fl-2002
gew tal-Kunsill biex jiehdu t-trakk u hu oggezzjona. Attard
gal li tal-Kunsill ma kienux wahhlu sticker gabel ma gew
jiehdu t-trakk.

Fix-xhieda tieghu PS 585 Joseph Bayliss ikkonferma li
meta hadu t-trakk dan it-trakk kien kif jidher fir-ritratt a fol
28 tal-process. Meta mar biex inehhi t-trakk ix-xhud ra I-
isticker tal-Kunsill. Hadd m’oggezzjona meta hadu t-trakk.

Fil-kontro-ezami Mark Attard qal li I-attur gablu t-trakk bla
pjanci fl-2002 u hu kien izomm it-trakk gol-garaxx bil-lejl.

Attard gal li t-trakk gatt ma mexa u kien jittowja l-istess
trakk. Attard gal li t-trakk li gablu I-attur huwa dak li jidher
fir-ritratt a fol 28 tal-process. Liema trakk kien ftit ahjar.

L-attur xehed li t-trakk kien igaraxxjat u dan ifisser li hu ma
hallasx ghal-licenzja.

Ikkunsidra

llli l-attur gieghed jitlob elf lira Maltin (Lm21,000) jew
somma verjuri rapprezentanti danni kkagunati mill-Kunsill
wara li dan illegalment nehha t-trakk.

[lli fit-tieni eccezzjoni I-Kunsill eccepixxa li kien ged jagixxi
ai termini ta’ I-Awviz Legali 123 tas-sena 2001. Fir-raba’
eccezzjoni I-Kunsill iddikjara li t-trakk kien bla valur.

L-attur xehed li ha t-trakk ghand Mark Attard u wara xi
gimghatejn jew tlieta Mark Attard cempillu u gallu i tal-
Kunsill ser jiehdu t-trakk. L-attur esebixxa ritratt tat-trakk
u gal li ha dan ir-ritratt fl-2004. Fil-kontro-ezami l-attur gal
li r-ritratt ingibed fl-2002. Imbaghad gal li ma jiftakarx
ezatt meta ha r-ritratt.

lIli m’hemmx dubju li fI-2002 it-trakk kien fl-istat kif jidher a
fol 28 tal-process. L-attur jipprova jaghti mpressjoni ohra
billi gal li r-ritratt li esebixxa a fol 26 tal-process ittiehed fl-
2002. Illi dan it-Tribunal ma jemminx ix-xhieda ta’ I-attur.
Anzi huwa car Ii I-attur ma kienx ged jghid il-verita’. It-
Tribunal langas jemmen ix-xhieda ta’ Mark Attard dwar il-
fatt li t-trakk kien jigi ttowjat gol-garaxx tieghu bil-lejl (ara r-
ritratt a fol 28 tal-process). L-attur nagas li jgib provi dwar
il-valur tat-trakk.

i I-Kunsill kellu kull dritt li jiehu t-trakk u ma kien hemm

xejn illegali fl-agir tal-Kunsill. Ghalhekk jichad it-talba ta’ |-
attur bl-ispejjez kontra tieghu.

